
YER QA’RIDAN 
FOYDALANGANLIK 
UCHUN SOLIQ 
MA’MURIYATCHILIGINI 
TASHKIL ETISHNING AYRIM 
MASALALARI
Idirisov Alisher Otajonovich
Toshkent davlat iqtisodiyot universiteti mustaqil tadqiqotchisi

Annotatsiya: Ushbu maqolada yer qa’ridan foydalanganlik uchun soliq ma’muriyatchiligini tashkil etish, jumladan, soliqni 
hisoblab chiqarish va to‘lash tartib-qoidalari, shuningdek, soliq bazasini kengaytirish masalalari yoritilgan.

Kalit soʻzlar: yer qa’ridan foydalanganlik uchun soliq, soliq solish obyekti va bazasi, soliq stavkalari, foydali qazilmalar 
guruhi.

Abstract: This article examines the issues of creating tax administration for land use, including the procedure for calculating 
and paying taxes, as well as expanding the tax base.

Key words: Subsoil use tax, tax base and object, tax rates, group of minerals.

Аннотация: В данной статье рассматриваются вопросы создания налогового администрирования за землепользо-
вание, включая порядок исчисления и уплаты налогов, а также расширения налоговой базы.

Ключевые слова: Налог на недропользование, налоговая база и объект, налоговые ставки, группа полезных иско-
паемых.

K I R I S H
Aytish joizki, hozirgi kunda yer qa’ridan foydalanganlik uchun soliq tushumlari davlat budjetining daromad-

larini shakllantirishda muhim ahamiyat kasb etadi.
Yurtimizda yerosti boyliklari hamda boshqa tabiiy resurslar umummilliy boylikdir, ulardan oqilona foydala-

nish zarur va ular davlat muhofazasidadir, fuqarolar xalqimizning tabiiy merosini asrab-avaylashi shart bo‘lib, 
tabiiy meros davlat tomonidan muhofaza qilinishi qonunchilikda huquqiy jihatdan mustahkamlab qo‘yilgan. 
Shu boisdan ham fuqarolar atrof tabiiy muhitga ehtiyotkorona munosabatda bo‘lishga majburdir. O‘zbekiston  
Respublikasi Vazirlar Mahkamasi atrof-muhitni muhofaza qilish, tabiiy boyliklarni saqlash sohalarida yagona 
davlat siyosati amalga oshirilishini ta’minlaydi [1].

Yerosti boyliklari va undan foydalanganlik uchun undiriladigan to‘lovlarga oid munosabatlar bir qancha 
qonun-hujjatlari bilan tartibga solinib, amaliyotga joriy etilgan.

Jumladan, yerosti boyliklariga egalik qilish, ulardan foydalanish va ularni tasarruf etishda yuzaga keladigan 
munosabatlarni (konchilik munosabatlarini) tartibga solish maqsadida qonun qabul qilindi. Ushbu qonunning 
asosiy vazifalari mineral xomashyoga bo‘lgan talablarni hamda boshqa ehtiyojlarni qondirish uchun yer qa’ridan 
oqilona, kompleks foydalanilishini, yer qa’ri, atrof-muhit muhofaza qilinishini, yer qa’ridan foydalanilayotganda 
ishlarning bexatar olib borilishini ta’minlashdan, shuningdek, yer qa’ridan foydalanuvchilarning huquqlarini 
muhofaza qilishdan, shaxs, jamiyat va davlatning manfaatlarini himoya qilishdan iboratdir [2].

Fikrimizcha, hozirgi kunda yurtimizda yerosti boyliklaridan oqilona foydalanishni ta’minlashning iqtisodiy 
mexanizmlari yaratilgan bo‘lib, mazkur yo‘nalishni yanada takomillashtirish maqsadga muvofiq hisoblanadi.

1	 Ўзбекистон Республикаси Конституцияси, 2023 йил 30 апрель, (Қонун ҳужжатлари маълумотлари миллий базаси - https://lex.
uz/docs/6445145).

2	 Ўзбекистон Республикасининг 2002 йил 13 декабрдаги “Ерости бойликлари тўғрисида”ги Ўзбекистон Республикаси Қонунига 
ўзгартишлар ва қўшимчалар киритиш ҳақидаги 444-II-сонли Қонуни, (Қонун ҳужжатлари маълумотлари миллий базаси ─ 
https://lex.uz/docs/77871).

Yuqoridagi fikrlarimiz davomida mamlakatimizda yerosti boyliklaridan foydalanishga doir munosabatlarni 
tartibga solish maqsadida tegishli qonun qabul qilinganligini ta’kidlab o‘tdik. Mazkur qonunda sohaga doir 
munosabatlarni tartibga soluvchi umumiy qoidalar, konchilik munosabatlarining davlat tomonidan tartibga soli
nishi, yer qa’ridan foydalanish masalalari, yerostidan oqilona foydalanish va uni muhofaza qilish hamda yerosti 
boyliklari to‘g‘risidagi qonunchilikni buzganlik uchun javobgarlik kabi tartib-qoidalar ko‘zda tutilgan [3].

Amaldagi qonunchilikda yer qa’ridan foydalanganlik uchun soliqni to‘lovchilar, soliq solish obyekti va 
bazasi, metallarning ayrim turlarini qazib olish (ajratib olish) chog‘ida soliq bazasini aniqlashning o‘ziga xos 
xususiyatlari, soliq stavkalari, soliq davri, soliqni hisoblab chiqarish va soliq hisobotini taqdim etish tartibi hamda 
to‘lash tartib-qoidalari ko‘zda tutilgan [4].

Yurtimizda budjetlararo munosabatlarni tartibga solishning o‘ziga xos xususiyatlari belgilangan bo‘lib, unga 
ko‘ra noruda qurilish materiallari bo‘yicha yer qa’ridan foydalanganlik uchun soliq tushumlari tumanlar va sha-
harlar budjetlariga to‘liq hajmda o‘tkazilishi mumkinligi ko‘zda tutilgan [5].

Yer qa’ridan foydalanganlik uchun soliq stavkalari “Navoiy kon-metallurgiya kombinati” AJ va “Olmaliq 
kon-metallurgiya kombinati” AJ uchun oltin bo‘yicha 10 foiz, palladiy, kumush, mis bo‘yicha 15 foiz, “Navoiy
uran” DK uchun uran bo‘yicha 16 foiz, “O‘zbekneftgaz” AJ uchun neft, tabiiy gaz va gaz kondensati bo‘yicha 
15 foiz miqdorida belgilangan [6].

Joriy yil 1 yanvardan O‘zbekiston Respublikasi Soliq kodeksining bir qator moddalariga kiritilgan o‘zga
rishlarga muvofiq yer qa’ridan foydalanganlik uchun soliq ma’muriyatchiligining ayrim masalalari yanada tako-
millashtirildi [7].

T A D Q I Q O T  M E T O D O L O G I YA S I
Ushbu maqolada statistik ma’lumotlarni guruhlash, qiyoslash, solishtirma tahlil va boshqa uslublardan 

foydalanildi. Shuningdek, yer qa’ridan foydalanganlik uchun soliq bo‘yicha ma’muriyatchilikni tashkil etish 
yuzasidan amaldagi qonunchilik normalari bo‘yicha ayrim masalalar tahlil qilindi. 

T A H L I L  V A  N A T I J A L A R
O‘zbekiston Respublikasida 2023-yilda budjetga tushgan jami soliq tushumlari 165 918 mlrd so‘mni tashkil 

etgan bo‘lib, shundan 28 079 mlrd so‘mi (16,9 %) resurs to‘lovlari va mol-mulk solig‘i xissasiga to‘g‘ri kelgan. 
Bunda jami tushumdagi yer qa’ridan foydalanganlik uchun soliq ulushi 15 300 mlrd so‘mni (9,2 %) tashkil etgan. 
Shuningdek, resurs to‘lovlari va mol-mulk solig‘ining jami tushumlari tarkibida yer qa’ridan foydalanganlik uchun 
soliq ulushi 54,5 % ni tashkil etganligini ko‘rishimiz mumkin.

Shuningdek, tushgan jami soliq tushumlari joriy yilning 1-choragida 40 328 mlrd so‘mni tashkil etgan bo‘lib, 
shundan 8 072 mlrd so‘mi (20,0 %) resurs to‘lovlari va mol-mulk solig‘i xissasiga to‘g‘ri kelgan. Bunda jami 
tushumdagi yer qa’ridan foydalanganlik uchun soliq ulushi 4 261 mlrd so‘mni (10,6 %) tashkil etgan. Bunda, 
resurs to‘lovlari va mol-mulk solig‘ining jami tushumlari tarkibida yer qa’ridan foydalanganlik uchun soliq ulushi 
52,9 % ni tashkil etgan bo‘lsa, 2-chorak yakuni bo‘yicha budjetga tushgan jami soliq tushumlari 45 458 mlrd 
so‘mni tashkil qilgan bo‘lib, shundan 8 266 mlrd so‘mi (18,2 %) resurs to‘lovlari va mol-mulk solig‘i xissasiga 
to‘g‘ri kelgan. Mos ravishda jami tushumdagi yer qa’ridan foydalanganlik uchun soliq ulushi 4 104 mlrd so‘mni 
(9,0 %) tashkil etgan. Shu bilan birga, resurs to‘lovlari va mol-mulk solig‘ining jami tushumlari tarkibida yer 
qa’ridan foydalanganlik uchun soliq ulushi 49,7 % ni tashkil qilgan.

3	 Ўзбекистон Республикасининг 2002 йил 13 декабрдаги “Ерости бойликлари тўғрисида”ги Ўзбекистон Республикаси Қонунига 
ўзгартишлар ва қўшимчалар киритиш ҳақидаги 444-II-сонли Қонуни, (Қонун ҳужжатлари маълумотлари миллий базаси - 
https://lex.uz/docs/77871).

4	 Ўзбекистон Республикасининг 2019 йил 30 декабрдаги ЎРҚ-599 сонли Қонуни билан қабул қилинган Солиқ кодекси, (Қонун 
ҳужжатлари маълумотлари миллий базаси ─ https://lex.uz/docs/4674902).

5	 Ўзбекистон Республикасининг 2023 йил 25 декабрдаги “2024 йил учун Ўзбекистон Республикасининг Давлат бюджети 
тўғрисида”ги ЎРҚ-886-сонли Қонуни (Қонун ҳужжатлари маълумотлари миллий базаси - https://lex.uz/docs/6707765).

6	 Ўзбекистон Республикаси Президентининг 2023 йил 29 декабрдаги Ўзбекистон Республикасининг “2024 йил учун Ўзбекистон 
Республикасининг Давлат бюджети тўғрисида”ги Қонуни ижросини таъминлаш чора-тадбирлари тўғрисидаги ПҚ-422-сонли 
қарори (Қонун ҳужжатлари маълумотлари миллий базаси - https://lex.uz/docs/6721144).

7	 Ўзбекистон Республикасининг 2023 йил 28 декабрдаги “Солиқ ва бюджет сиёсатининг 2024 йилга мўлжалланган асосий 
йўналишлари қабул қилинганлиги муносабати билан Ўзбекистон Республикасининг айрим қонун ҳужжатларига ўзгартириш 
ва қўшимчалар киритиш тўғрисида”ги ЎРҚ-891-сонли Қонуни (Қонун ҳужжатлари маълумотлари миллий базаси - https://lex.
uz/docs/6718864).

1-jadval. Yer qa’ridan foydalanganlik uchun soliq tushumlari haqida ma’lumot 8 (mlrd.so‘m).

T/R Nomi 2023-yil 
(tushum)

2024-yil 
(prognoz)

2024-yil 1-chorak 
(tushum)

2024-yil  
2-chorak  
(tushum)

1 Budjetga tushumlar (jami) 165 918 
(100 %)

270 703,1 
(100 %)

40 328  
(100 %)

45 458  
(100 %)

2 Resurs to‘lovlari va mol-mulk solig‘i 
(jami tushumdagi ulushi)

28 079 (16,9 
%)

31 831,3 
(11,8 %)

8 072  
(20 %)

8 266  
(18,2 %)

3 Yer qa’ridan foydalanganlik uchun 
soliq  (jami tushumdagi ulushi)

15 300 
(9,2 %)

16 684,2 
(6,2 %)

4 261  
(10,6 %)

4 104  
(9 %)

4

Yer qa’ridan foydalanganlik uchun 
soliqning resurs to‘lovlari va mol-
mulk solig‘i jami tushumidagi ulushi 
(foizda)

54,5 % 52,4 % 52,9 % 49,7 %

Yuqoridagi jadval ma’lumotlaridan ko‘rinadiki, O‘zbekiston Respublikasida 2024-yilda budjetga tushgan 
jami soliq tushumlari 200 703,1 mlrd so‘mni tashkil etishi rejalashtirilgan bo‘lib, shundan 31 831,3 mlrd so‘mini 
(11,8 %) resurs to‘lovlari va mol-mulk solig‘i tashkil qilishi prognoz qilingan. Bunda jami tushumdagi yer qa’ridan 
foydalanganlik uchun soliq ulushi 16 684,2 mlrd so‘mni (6,2 %) tashkil etishi prognoz qilingan. Shuningdek, 
resurs to‘lovlari va mol-mulk solig‘ining jami tushumlari tarkibida yer qa’ridan foydalanganlik uchun soliq ulushi 
52,4 % ni tashkil etishi prognoz qilingan.

Yer qa’ridan foydalanganlik uchun soliq tushumlarining davlat budjetida salmoqli hissasi mavjud bo‘lib,  
u budjet daromadlarining muhim fiskal asoslaridan hisoblanadi.

Mazkur maqolani tayyorlash davomida amaldagi qonun-hujjatlarining normalari o‘rganilib tahlil qilindi. 
O‘rganishlar davomida yurtimizda yerosti boyliklari ulardan oqilona foydalanish maqsadida davlat muho-
fazasiga olingani ma’lum bo‘ldi. Chunonchi, Bosh qomusimiz o‘rganilganda yerosti boyliklari hamda boshqa 
tabiiy resurslar umummilliy boylik ekanligi, ulardan oqilona foydalanish maqsadida davlat tomonidan muhofaza 
qilinishi hamda Hukumat tomonidan tabiiy boyliklarni saqlash sohalarida yagona davlat siyosati amalga oshiri
lishi mustahkamlab qo‘yilganligi ma’lum bo‘ldi.

O‘zbekiston Respublikasining “Yerosti boyliklari to‘g‘risida”gi Qonuni o‘rganilganda yerosti boyliklariga 
egalik qilish, ulardan foydalanish va ularni tasarruf etishda yuzaga keladigan munosabatlarni (konchilik muno-
sabatlarini) tartibga solish maqsadida ushbu qonun amaliyotga joriy etilganligi hamda mineral xomashyoga 
bo‘lgan talablarni hamda boshqa ehtiyojlarni qondirish uchun yer qa’ridan oqilona, kompleks foydalanilishini, 
yer qa’ri, atrof-muhit muhofaza qilinishini, yer qa’ridan foydalanilayotganda ishlarning bexatar olib borilishini 
ta’minlash, shuningdek, yer qa’ridan foydalanuvchilarning huquqlarini muhofaza qilish, shaxs, jamiyat va dav-
latning manfaatlarini himoya qilish mazkur qonunning asosiy vazifalari ekanligi ma’lum bo‘ldi.

O‘zbekiston Respublikasi Soliq kodeksi va boshqa soliq to‘g‘risidagi qonunchilik hujjatlari o‘rganilgan holda 
tahlil qilinganda yer qa’ridan foydalanganlik uchun soliqni to‘lovchilar, soliq solish obyekti va bazasi hamda uni 
aniqlash tartibi, soliq stavkalari, soliq davri, soliqni hisoblab chiqarish va soliq hisobotini taqdim etish tartibi 
hamda to‘lash tartibi huquqiy jihatdan mustahkamlangani ma’lum bo‘ldi.

O‘zbekiston Respublikasining “2024-yil uchun O‘zbekiston Respublikasining Davlat budjeti to‘g‘risida”gi 
Qonuni o‘rganilganda budjetlararo munosabatlarni tartibga solishning o‘ziga xos xususiyatlari, jumladan,  
2024-yil uchun Qoraqalpog‘iston Respublikasi budjetining, viloyatlar va Toshkent shahar mahalliy budjetla
rining, tumanlar va shaharlar budjetlarining daromadlarini shakllantirishning o‘ziga xos xususiyatlarini belgilash 
orqali yer qa’ridan foydalanganlik uchun soliq tushumlarining taqsimlanishi to‘g‘risidagi qoidalar tartibga solin-
gani ma’lum bo‘ldi.

O‘zbekiston Respublikasining “Soliq va budjet siyosatining 2024-yilga mo‘ljallangan asosiy yo‘nalish-
lari qabul qilinganligi munosabati bilan O‘zbekiston Respublikasining ayrim qonun hujjatlariga o‘zgartirish va 
qo‘shimchalar kiritish to‘g‘risida”gi Qonuni o‘rganilganda yer qa’ridan foydalanganlik uchun soliq ma’muri-
yatchiligining ayrim masalalariga o‘zgartirish va qo‘shimchalar kiritilganligi ma’lum bo‘ldi. 

O‘zbekiston Respublikasi Prezidentining “2024-yil uchun O‘zbekiston Respublikasining Davlat budjeti 
to‘g‘risida”gi Qonuni ijrosini ta’minlash chora-tadbirlari to‘g‘risidagi qarori o‘rganilganda ayrim strategik ahami-
yatdagi korxonalar bo‘yicha yer qa’ridan foydalanganlik uchun soliq stavkalari belgilanganligi ma’lum bo‘ldi.

8	 Жадвал маълумотлари Ўзбекистон Республикаси Вазирлар Маҳкамаси ҳузуридаги Солиқ қўмитаси маълумотлари асосида 
тайёрланди. 

O‘rganishlar va tahlillar yakunida yerosti boyliklarini hisobga olish va soliq ma’muriyatchiligining ayrim 
jihatlarini yanada takomillashtirish maqsadga muvofiq degan xulosaga kelindi. Shuningdek, yer qa’ridan foyda-
langanlik uchun soliq tabiiy resurslardan oqilona foydalanishni rag‘batlantirish va davlat budjetiga qo‘shimcha 
daromad manbalarini yaratish maqsadlari doirasida amaliyotga joriy etilgan.

O‘zbekiston Respublikasidagi amaldagi qonun-hujjatlari o‘rganilganda yerosti boyliklari hamda boshqa 
tabiiy resurslar umummilliy boylik ekanligi, ulardan oqilona foydalanish maqsadida davlat tomonidan muhofaza 
qilinishi hamda tabiiy boyliklarni saqlash sohalarida yagona davlat siyosati Hukumat tomonidan amalga oshiri
lishi mustahkamlanganligi ma’lum bo‘ldi.

Yerosti boyliklariga egalik qilish, ulardan foydalanish va ularni tasarruf etishda yuzaga keladigan muno
sabatlarni (konchilik munosabatlarini) tartibga solish maqsadida “Yerosti boyliklari to‘g‘risida”gi Qonun amali
yotga joriy etilgan bo‘lib, mazkur qonun yer qa’ridan foydalanuvchilarning huquqlari muhofaza qilinishini, shaxs, 
jamiyat va davlat manfaatlari himoya qilinishini ta’minlashi ma’lum bo‘ldi.

Yer qa’ridan foydalanish sohasida tabiiy boyliklardan unumli foydalanish ko‘nikmalarini yanada oshirish 
bugungi kundagi dolzarb masalalardan hisoblanib, bu yo‘nalishda yuqori natijalarga erishish davlat va jamiyat 
manfaatlariga birdek ijobiy xizmat qiladi.

O‘zbekiston Respublikasining “2024-yil uchun O‘zbekiston Respublikasining Davlat budjeti to‘g‘risida”gi 
Qonuni o‘rganilganda budjetlararo munosabatlarni tartibga solishning o‘ziga xos xususiyatlari, jumladan,  
2024-yil uchun Qoraqalpog‘iston Respublikasi budjetining, viloyatlar va Toshkent shahar mahalliy budjetla
rining, tumanlar va shaharlar budjetlarining daromadlarini shakllantirishning o‘ziga xos xususiyatlarini belgilash 
orqali yer qa’ridan foydalanganlik uchun soliq tushumlarining taqsimlanishi to‘g‘risidagi qoidalar tartibga solin-
gani ma’lum bo‘ldi.

O‘zbekiston Respublikasining “Soliq va budjet siyosatining 2024-yilga mo‘ljallangan asosiy yo‘nalish-
lari qabul qilinganligi munosabati bilan O‘zbekiston Respublikasining ayrim qonun hujjatlariga o‘zgartirish va 
qo‘shimchalar kiritish to‘g‘risida”gi Qonuni o‘rganilganda yer qa’ridan foydalanganlik uchun soliq ma’muri-
yatchiligining ayrim masalalariga o‘zgartirish va qo‘shimchalar kiritilganligi ma’lum bo‘ldi. 

O‘zbekiston Respublikasi Prezidentining “2024-yil uchun O‘zbekiston Respublikasining Davlat budjeti 
to‘g‘risida”gi Qonuni ijrosini ta’minlash chora-tadbirlari to‘g‘risida”gi PQ-422-sonli qarori o‘rganilganda ayrim 
strategik ahamiyatdagi korxonalar bo‘yicha yer qa’ridan foydalanganlik uchun soliq stavkalari belgilani ma’lum 
bo‘ldi.

Fikrimizcha, O‘zbekiston Respublikasining “Yerosti boyliklari to‘g‘risida”gi Qonuni va Soliq kodeksining 
ayrim normalarini mamlakatimiz ma’muriy islohotlari dasturi ijrosini ta’minlash maqsadida qabul qilingan 
qonun-xujjatlariga muvofiqlashtirish yuzasidan takliflar ishlab chiqilishi maqsadga muvofiq.

Shuningdek, O‘zbekiston Respublikasining Soliq kodeksida yer qa’ridan foydalanganlik uchun soliq 
bo‘yicha ko‘zda tutilgan soliq ma’muriyatchiligini tartibga solishga oid ayrim qoidalarni takomillashtirish 
maqsadga muvofiq, degan xulosaga kelindi.

Bizningcha, mavzu doirasida soliq ma’muriyatchiligining ayrim normalari yanada takomillashtirilishi tadbir-
korlik subyektlari va jamiyat manfaatlariga birdek xizmat qilishi bilan muhim ahamiyatga ega hisoblanadi.

Foydalanilgan adabiyotlar ro‘yxati
1.	 Ўзбекистон Республикаси Конституцияси, 2023 йил 30 апрел, (Қонун ҳужжатлари маълумотлари миллий базаси 

- https://lex.uz/docs/6445145).
2.	 Ўзбекистон Республикасининг 2002 йил 13 декабрдаги “Ерости бойликлари тўғрисида”ги Ўзбекистон 

Республикаси Қонунига ўзгартишлар ва қўшимчалар киритиш ҳақидаги 444-II-сонли Қонуни, (Қонун ҳужжатлари 
маълумотлари миллий базаси ─ https://lex.uz/docs/77871).

3.	 Ўзбекистон Республикасининг 2019 йил 30 декабрдаги ЎРҚ-599 сонли Қонуни билан қабул қилинган Солиқ 
кодекси, (Қонун ҳужжатлари маълумотлари миллий базаси ─ https://lex.uz/docs/4674902).

4.	 Ўзбекистон Республикасининг 2023 йил 25 декабрдаги “2024 йил учун Ўзбекистон Республикасининг Давлат 
бюджети тўғрисида”ги ЎРҚ-886-сонли Қонуни (Қонун ҳужжатлари маълумотлари миллий базаси ─ https://lex.uz/
docs/6707765).

5.	 Ўзбекистон Республикаси Президентининг 2023 йил 29 декабрдаги Ўзбекистон Республикасининг “2024 
йил учун Ўзбекистон Республикасининг Давлат бюджети тўғрисида”ги Қонуни ижросини таъминлаш чора-
тадбирлари тўғрисидаги ПҚ-422-сонли Қарори (Қонун ҳужжатлари маълумотлари миллий базаси - https://lex.uz/
docs/6721144).

6.	 Ўзбекистон Республикасининг 2023 йил 28 декабрдаги “Солиқ ва бюджет сиёсатининг 2024 йилга мўлжалланган 
асосий йўналишлари қабул қилинганлиги муносабати билан Ўзбекистон Республикасининг айрим қонун 
ҳужжатларига ўзгартириш ва қўшимчалар киритиш тўғрисида”ги ЎРҚ-891-сонли Қонуни (Қонун ҳужжатлари 
маълумотлари миллий базаси ─ https://lex.uz/docs/6718864).

